
«Оешмалар мөлкәтенә салым турында» 
Татарстан Республикасы Законының 3 һәм 5 статьяларына 
үзгәрешләр кертү хакында»
Татарстан Республикасы закон проектына
АҢЛАТМА

[bookmark: _GoBack]Россия Федерациясе Салым кодексының 372 статьясындагы 2 пунктының икенче абзацы нигезендә оешмалар мөлкәтенә салым билгеләгәндә Россия Федерациясе субъектлары законнары белән салым ташламалары, салым түләүчеләр тарафыннан аларны куллану нигезләре һәм тәртибе каралырга мөмкин.
Закон проекты гомуми файдаланудагы төбәк яисә муниципальара әһәмияттәге автомобиль юлларын, гомуми файдаланудагы җирле әһәмияттәге автомобиль юлларын, гомуми файдаланудагы хосусый автомобиль юлларын һәм күрсәтелгән автомобиль юлларының аерылгысыз технологик өлеше булып торучы, концессия килешүләре нигезендә яисә йөкләмәләрне үтәү Татарстан Республикасы дәүләт гарантияләре белән тәэмин ителгән заем шартнамәсе буенча алынган акчалардан файдаланып булдырылган корылмаларны һәм Иннополис шәһәренең белем бирү инфраструктурасын төзүгә һәм алардан файдалануга юнәлдерелгән инвестиция проектларына салым йөкләнешен киметү максатыннан эшләнгән. 
Бүгенге көндә Татарстан Республикасы территориясендә концессион килешүләр кысаларында төзелгән ике объект: «Вознесенск тракты. Казан шәһәре Совет районында һәм Татарстан Республикасы Питрәч муниципаль районында Җиңү проспектыннан алып «Волга» М-7 автомобиль юлына кадәр түләүле юл төзелеше» һәм «Казан-Оренбург» федераль автомобиль юлының яңа маршрутын үстерү максатында Шәле (М-7) - Баулы (М-5) түләүле автомагистрален төзү кысаларында Алексеевск - Әлмәт автомобиль юлын төзү». Ташламалар тәэсиренә шулай ук алар буенча йөкләмәләрне үтәү Татарстан Республикасы дәүләт гарантияләре белән тәэмин ителгән займ шартнамәсе буенча алынган акчалардан файдаланып төзелгән ике автомобиль юлы инфраструктурасы эләгә: «Йошкар-Ола - Зеленодольск» юлыннан Казан шәһәре чигенә кадәрге автомобиль юлы һәм «Горький шоссесының реконструкцияләнә торган участогы».
Оешмалар мөлкәтенә салым буенча күздә тотыла торган ташламага югары белем бирү мәгариф оешмалары файдалана торган укыту-лаборатория корпуслары булып торган объектларга нисбәттә Иннополис шәһәре территориясендә урнашкан объектлар эләгә.
Закон чыгару инициативасы автомобиль юллары төзелеше өлкәсендә республиканың инвестицияләр җәлеп итүчәнлеген арттыруга, эксплуатацияләү стадиясендә оешмаларга Татарстан Республикасы бюджетыннан компенсацияләнә торган чыгымнарны киметүгә, автомобиль юлларының түләүле участокларында йөргән өчен уңайлы бәяләрне тәэмин итүгә, шулай ук Иннополис  шәһәренең мәгариф һәм фәнни базасын үстерүгә һәм Татарстанның IT-кластерын ныгытуга юнәлдерелгән.


